
INNKALLING TIL GENERALFORSAMLING 
 
 
Etter vedtak i styret blir det med dette kalla inn til vanleg generalforsamling 2018. 
Denne blir halden slik: 
 
Dato:  21. mars 2018 
Kl.slett: 12.00 – 14.00 
Stad:  Odda Rådhus. 
 
Sakliste. 
1. Godkjenning av innkalling og fullmakter 
2. Val av møteleiar og referent 
3. Val av 2 aksjonærar til å underteikne protokollen 
4. Godkjenning av årsrekneskap 
5. Godkjenning av styret si melding for 2017 
6. Avvikling av selskapet 

 
Dokument til sak 4, 5 og 6 er lagt ved. 

 
 
Vel møtt! 

 
Med vennleg helsing 
Odda vegfinans AS 
For Toralv Mikkelsen, styreleiar 
 

 
Børge Skårdal, dagleg leiar 
97037989; firmapost@oddavegfinans.no 

Odda 31.12.2017/13.02.2018, 

 



 

 

  Fortsatt drift 
Etter dialog med majoritetsaksjonær, Hordaland fylkeskommune, og etter oppretting av regionalt 
bomselskap, vurderer styret situasjonen slik at selskapet ikkje vil ha nokon avgjerande rolle framover og 
ein vil derfor invitere aksjonærane til å vedta avvikling av selskapet på generalforsamlinga i 2018. 

 











ODDA VEGFINANS AS      Org.nr. 996 559 459 

Styret si melding for 2017. 

Innleiing. 
Odda vegfinans AS blei stifta 30. november 2010. Føremålet til selskapet er definert i §3 i vedtektene og lyder 
slik: 
Selskapet sitt føremål er å stå føre delfinansiering av planlegging og bygging av ny veg og ny 
tunnelløysing for E134 innafor planområdet som er definert i vedtekne kommunedelplanar for Odda 
og Vinje kommunar frå 2008, og å bidra til rask og god realisering av prosjektet. Selskapet har ikkje 
erverv som føremål. 
 
Arbeidet i perioden. 
Det er halde 2 styremøte i 2017. 
 
Saker som det er arbeidd med: 

 Årsoppgjer og generalforsamling inkl. saksførebuing 

 Prosjektdrøfting og -oppdatering 

 Finansiering og økonomi for selskapet inkl. budsjett 

 Kontakt med Statens vegvesen om prosjektoppdatering og bompengeutgreiing 

 Arkivplikt og offentlighet. Ettersynsrapport frå Hordaland FK. 

 Det er sendt høyringsuttale til RTP-Hordaland 

 Situasjonen for selskapet etter etablering av regionalt bompengeselskap (Ferde AS) og, med bakgrunn i 
tilbakemelding frå hovudaksjonær (Hordaland FK), vurdering av avvikling av selskapet 

 
Forskottering av planleggingsutgifter. 
I tråd med inngåtte avtaler er det betalt ut 2,5 mill kr til Statens vegvesen som forskottering av 
planleggingsutgifter knytt til E134 Haukelifjell. Utbetalinga er finansiert med tilsvarande låneopptak i Hordaland 
fylkeskommune. Desse transaksjonane blei gjort i desember 2012.  
Planen har vore at når bompengeinnkrevinga kjem i gong, vil inntektene frå denne dekke inn desse utgiftene. 
Dette avtaleverket vil bli overført Ferde AS etter nærare avtale. 
 
Finansiering og økonomi. 
I 2017 er driftsutgiftene dekt gjennom tilskot frå Odda kommune og E134 Haukelivegen AS. I tillegg blei det 
søkt Hordaland FK om tilskot. Denne søknaden blei ikkje handsama i 2017 men i februar 2018 er det gjort 
positivt vedtak i saka, samtidig som lånet blei gjort rentefritt. Omgjering til rentefritt lån slår då positivt ut også 
for 2017 gjennom bortfall av rentekostnad. 
 
Status planarbeid. 
Det har tatt svært lang tid å få fram reguleringsplanar til kommunal handsaming etter plan- og bygningslova. 
Statens Vegvesen opplyser nå at forslag til reguleringsplanar er ferdig og vil bli presentert for kommunane 
Odda og Vinje rundt månadsskiftet mars/april. 
Deretter startar den kommunale sakshandsaminga med offentleg ettersyn m.v. 
 
Dette betyr at selskapet har nådd eit viktig mål for arbeidet der låneopptak og forskottering har vore eit 
avgjerande verkemiddel. 

 
NTP 2018-29. 
Stortingsmeldinga om Nasjonal Transportplan 2018-29 skisserte fullfinansiering av Seljestad-Røldal, men 

oppstart først i 2024. Etter ei brei mobilisering lukkast det å få Stortinget til å gå inn for tidlegare oppstart, då 

med bruk av bompengedelen i første fase. Vegvesenet sitt forslag til handlingsprogram som blei lagt fram i 

oktober har innarbeidd Stortinget sine merknader og skisserer byggestart i 2022 og full drift i 2023. 

Røldal-Vågsli er i NTP plassert med ein marginal finansiering seint i perioden, dvs. fram mot 2028/-29. 

Aksjonærforhold. 
Selskapet har 13 aksjonærar. Dette er: 



Aksjonær Aksjetal Pålydande SUM

Hordaland fylkeskommune 130                 1 000             130 000         

Odda kommune 10                   1 000             10 000           

Vinje kommune 10                   1 000             10 000           

Seljord kommune 10                   1 000             10 000           

Vindafjord kommune 10                   1 000             10 000           

Etne kommune 10                   1 000             10 000           

Ullensvang herad 10                   1 000             10 000           

Haugesund kommune 10                   1 000             10 000           

Tysvær kommune 10                   1 000             10 000           

Tokke kommune 10                   1 000             10 000           

Jondal kommune 10                   1 000             10 000           

Kviteseid kommune 10                   1 000             10 000           

Kvinnherad kommune 10                   1 000             10 000           

TOTALT 250                 1 000             250 000          
 
Styre og administrasjon. 
Styremedlem     Personleg varamedlem 
Toralv Mikkelsen, leiar, Hordaland FK  Linda Haugland Jondahl, Hordaland FK 
Benthe Bondhus, Hordaland FK   Anne Marit Buer, Hordaland FK 
Gunnar Moland, Hordaland FK   John Opdal, Hordaland FK 
May Britt Vihovde, Haugesund kommune  Ole Johan Vierdal, Vindafjord kommune 
Tone Edland, Vinje kommune   Øystein Høgetveit, Vinje kommune 
 
Det er utbetalt styrehonorar i samsvar med vedtak på generalforsamlinga i 2017. Selskapet har tilsett dagleg 
leiar i deltid.  Det er i 2017 utbetalt 75.000 kr i løn til dagleg leiar. 
 
Andre forhold. 

 Selskapet sitt årsresultat er eit underskot på kr. 4.068 som ein foreslår blir dekt inn slik: 
Overført til annan eigenkapital: - kr. 4.068 

 Føresetnaden om fortsatt drift er til stades, og rekneskapen for 2017 er gjort opp under denne 
føresetnaden. Selskapet er innvilga skattefritak. 

 Selskapet har ingen aktivitet som ureinar det ytre miljøet. 

 Arbeidsmiljøspørsmålet er ikkje aktuelt sidan selskapet ikkje har etablert fast kontorplass og det bare er 
ein tilsett i ein liten deltidsstilling. 

 Når det gjeld likestilling i styret, er selskapet bunde av aksjeloven og krav om likerepresentasjon der 
offentlege aksjonærar har 2/3 eigarskap eller meir. Fordelinga i styret er to kvinner og tre menn. 

 Selskapet sin revisor er Odda Revisjon AS v/ Nils Magnus Berge, revisornummer 997 726 316. 
  
Styret kjenner elles ikkje til forhold av betydning for vurderinga av selskapet si stilling og resultat, og som ikkje 
kjem fram av rekneskapen. 
Det har etter utløpet av rekneskapsåret ikkje oppstade forhold som etter styret sitt syn har betydning for 
vurderinga av årsrekneskapen. 
 
Etter dialog med majoritetsaksjonær, Hordaland fylkeskommune, og etter oppretting av regionalt bomselskap, 
vurderer styret situasjonen slik at selskapet ikkje vil ha nokon avgjerande rolle framover og ein vil derfor 
invitere aksjonærane til å vedta avvikling av selskapet på generalforsamlinga i 2018. 

 
 
Odda, 13. februar 2018, 

Sak 6. Avvikling av selskapet. 
Oppretting av regionale bomselskap medfører at Odda vegfinans AS ikkje vil ha ei framtidig rolle med 
innkreving av bompengar. Styret foreslår derfor å avvikle selskapet.  
 
Då Odda vegfinans AS blei etablert, var bakgrunnen at Samferdselsdepartementet og Stortinget 

føresette at ny veg Seljestad-Vågsli delvis skulle finansierast med bompengar. Eit bomselskap var då 

ein heilt nødvendig konstruksjon og det blei vurdert som viktig at flest mulig element var på plass når 

ein skulle fremje prosjektet. Odda vegfinans AS blei i tillegg eit sentralt verktøy for å kome i gang med 

å utarbeide reguleringsplanar. Arbeidet blei delfinansiert med 2,5 mill kr av Odda vegfinans AS 

gjennom låneopptak hos Hordaland Fylkeskommune. Pengane blei stilde til rådvelde for Statens 

vegvesen. Etter regelverket vil desse pengane, inkl. renter, kunna bli tilbakebetalt av 

bompengeinntektene når innkrevinga kjem i gang. 

Statens vegvesen er nå på det næraste ferdig med reguleringsplanane og dei vil kome til handsaming 

som vanleg plansak i Odda og Vinje i april/mai. Samtidig er Statens vegvesen i gang med utarbeiding 

av bompengesak/bompengesøknad. 

Det er ein reform under realisering når det gjeld organisering av bompengeinnkrevinga. For vår del vil 

det seie at vi kjem inn under det regionale bomselskapet (Ferde AS) som m.a. Hordaland er tilslutta. 

Innfasing av bomselskap skjer suksessivt men vi har fått melding frå Ferde AS at Odda vegfinans AS 

ikkje skal fusjonerast inn. Det er likevel Ferde AS som skal ta seg av bompengeinnkrevinga for 

prosjektet Seljestad-Vågsli. 

Odda vegfinans AS har oppnådd den viktige målsetjinga å få utarbeidd reguleringsplanar for 

prosjektet Seljestad-Vågsli, noko som har vore avgjerande for å få prosjektet inn i NTP. 

Rolla som avtalepart i samband med bompengeinnkreving i prosjektet og ansvarleg for sjølve 

innkrevinga, vil bli ivaretatt av det regionale bomselskapet. Etter bompengereforma har ikkje 

selskapet ei slik rolle. Det regionale bomselskapet er organisert slik at Seljestad-Vågsli vil inngå som 

eit prosjekt i ei prosjektportefølje og ikkje som datterselskap i eit konsern. Det er derfor ikkje behov 

for selskapet i den samanhangen og den logiske konsekvensen er då avvikling av selskapet. 

 

Framlegg til vedtak: 
A. Odda vegfinans AS blir avvikla så snart det er praktisk mulig. 
B. Til avviklingsstyre blir vald: 

Beate Bergsholm 
Toralv Mikkelsen 
Roald Aga Haug 

C. Odda vegfinans AS sine avtalefesta rettar til framtidige bompengeinntekter blir overført 
til Ferde AS, det regionale bomselskapet. 

